ИЗВЕШТАЈ ОД РАБОТАТА НА ОРГАНИТЕ И ТЕЛАТА НА КОМОРАТА ОД СЕПТЕМВРИ 2012 ДО СЕПТЕМВРИ 2013


Во изминатиот едногодишен период во остварувањето на функцијата на Лекарската комора активно беа вклучени сите нејзини органи и тела.

Одржани се: 



  33  седници на Извршниот одбор каде се разгледани  околу 150 точки ставени на Дневен ред,



Одржани се околу 70 состаноци на комисиите, поткомисиите и работните групи.


Во органите и телата на Комората активно беа вклучени неколку стотини  членови на Комората.



Комората со законската регулатива преку координативното тело е  дефинирана како партнер при донесувањето на важните одлуки, како од страна на Министерството за здравство, така и од сите релевантни државни фактори во Републиката.


Во  периодот 2012-2013 активностите на органите и телата на Комората главно беа насочени кон:

· Плаќање по учинок
· Активно учество во јавните расправи при донесувањето на новите законски решенија за здравствена заштита, за медицински студии и КМЕ и законот за лекови

- Учество во креирањето на листите на здравствени услуги во примарна секундарна и терцијарна здравствена заштита

- Иницијатива за решавање на проблемот на докторите од консултативно-специјалистичка здравствена заштита кои не се во мрежата на здравствени установи (признавање на нивните извештаи и факсимили во мрежата)

- По предлог на ЛКМ  направени се измени и дополнувања на правилникот за ортопедски помагала

- Активно учество во имплементацијата и во подобрувањето на системот на е-здравство (електронска здравствена картичка, електронски рецепт, мој термин за закажување) 

- Активно учество во изготвувањето на анекс-договорите за плаќање на здравствените услуги со ФЗОМ за 2013 година и организирање на работилници за решавање на проблемите во работењето на докторите

- Активно учество во дефинирање на национални мерки /интервенции за подобрување на здравствената состојба на населението кои Министерството за здравство ќе ги определи како 10 годишни цели  

· Реализирани проекти во соработка  со Министерството за здравство 

- Меморандум за соработка меѓу ЛКМ , Министерството за здравство и 
невладината организација Link Across - САД (ноември 2012 год.)


-  Медицински симулациски центар (МСЦ)
· Набавка на основни средства (компјутери и проектори) за потребите на ОО на ЛКМ и нивните активности
· Изготвена и усвоена нова систематизација на стручните служби на ЛКМ
· Присуство на ЛКМ на акредитирани стручни активности - Конгреси со цел промоција на улогата и значењето на Комората за докторите како и сондирањето на нивните ставови, забелешки, предлози за актуелни прашања од областа на здравството   

· Стручен надзор
· Осигурување на доктори од лекарска грешка  

· Етичко мислење за несродна трансплантација 
· Бесплатни правни совети
· Закон за докторска дејност

· Збогатување на содржините на гласилото на ЛКМ "Vox medici" со посебен тематски додаток  

Плаќање по учинок, односно според бројот на третирани пациенти
· 
Воведувањето на системот на плаќање на докторите по успешност            (според број на прегледани/услужени пациенти) во специјалистичко-консултативната (болничка) и терцијарната здравствена заштита, резултираше со незадоволство и штрајк на лекарите. ЛКМ апелираше на дијалог меѓу докторите, министерство за здравство и синдикат за здравство во однос на дефинирање на најадекватен модел за наградување на докторите исткнувајќи дека е за модел според кој докторите ќе се наградуваат според извршената работа, но инсистираше тоа да се врши според реално поставени и правилно утврдени нормативи и бараше одложување на моделот плаќање по учинок кој беше во примена поради констатирани недостатоци.
· 
Следеа одредени модификации на моделот на плаќање по успешност и измени и дополнувања на регулативата со кои се воведе и коефициент на сложеност во  пресметката на плати

Реализирани проекти во соработка  со Министерството за здравство 


1) Меморандум за соработка меѓу ЛКМ , Министерството за здравство и невладината организација Link Across - САД (ноември 2012 год.)

· Се овозможува работа на доктори од САД во здравствените установи на Р. Македонија во функција на доедукација на македонски специјалисти и подигнување на квалитетот на здравствените услуги

· Целни институции:  универзитетски клиники, клинички и општи болници  

· Заокружена првата фаза од проектот: во период од три месеци во неколку здравствени установи престојуваа 12 специјалисти од областа на интерна медицина, кардиологија и електрофизиологија, неонатологија, ургентна педијатрија, онколошка хирургија, оториноларингологија, гинекологија и акушерство, радиологија, семејна медицина, како и експерти во управување со здравствените установи.

Бенефити


· Најмалку 300 специјалисти на терцијално и секундарно ниво имаат директен бенефит од размената на знаења и искуства кој што го овозможи овој проект.

· Воведени се повеќе нови методи, процедури и системи за работа,  меѓу кои е и „bubble CRAP“ нов метод за механичко вентилирање на бели дробови кај новороденчиња родени со ризик.

Перспективи



За втората фаза од проектот (почна во септември) има најава за 25 доктори специјалисти од САД што би сакале да работат и да пренесуваат знаења на македонските колеги.


2) Медицински симулациски центар (МСЦ)


Со новиот Закон за медицински студии и континуирано стручно усовршување на докторите ( 2013 год.) за прв пат во Р. Македонија се институционализира МСЦ.


Самостојна установа со удели од Министерство за здравство, Лекарската комора на Македонија и медицински факултети во Скопје, Тетово и Штип.  


Улога и надлежности:

· дел од процесот за стекнување практични вештини;

· полагање на практичниот дел од стручниот испит;

· стекнување на практични вештини за специјалисти и супспецијалисти;

· полагањето на практичниот дел на специјалистичкиот и супспецијалистичкиот испит и дел од процесот на продолжување на лиценца. 


Техничка екипираност: Најсовремена компјутеризирана опрема и апаратура која симулира патолошки состојби и овозможува проверка на стекнатите вештини преку дијагностички и терапевтски интервенции, на конкретни случаи зададени по случаен избор, при што истовремено се врши и видео снимање на интервенцијата.


Управување: Управниот одбор на МСЦ се состои од  пет члена, претставници на основачите, а директорот го именува министерот за здравство. 
 


Стручен надзор


ЛКМ ги заврши сите потребни подготовки и започна со  реализација на стручниот надзор, како ново јавно овластување предвидено со Закон за здравствена заштита ( 2013 год.). На 23 септември оваа година се реализира стручен надзор на Општата болница-Велес, a на 24 септември на Здравствениот дом во Гостивар. 
Стручниот надзор се врши како:

-  Редовен стручен надзор 


ЛКМ изготвува Годишен план и програма за стручен надзор, а со него е предвидено секоја здравствена установа да биде опфатена најмалку еднаш во период од седум години. 

-  Стручен надзор по потреба. 


Стручниот надзор по потреба се врши во посебни случаи, особено кога постои закана за животот и здравјето на пациентите при користење на здравствени услуги и во други случаи кога ќе се појави потреба. Стручниот надзор по потреба се врши на барање на пациент, член на неговото семејство и државни органи.

Стручниот надзор опфаќа: 

- контрола над стручната работа,

- спроведување на стручните упатства,

- оцена на стручната работа,  и 

- процена на условите и начинот на укажување на здравствената заштита
Останува отворено прашањето за финансирањето на ова јавно овластување.
Осигурување на доктори од лекарска грешка  


Секоја здравствена установа (ЗЗЗ од 2012 годи.)  е должна да ја осигура одговорноста на здравствени работници за штета која може да се предизвикаат при вршење на својата професионална дејност. Најголем број здравствените установи тоа го имаат, но со вакво поединечно осигурување на докторите висина на надоместокот што треба да се исплати во случај на  евентуална утврден штета е ниска - неколку илјади евра


 ЛКМ ги повика сите осигурителните компании  и брокерски друштва кои делуваат во Р.Македонија да достават понуди со цел да се обезбеди поповолно осигурување на доктори по медицина. Како најповолна е избрана понудата на осигурителната компанија "Триглав":  

На докторите им е оставена можност да изберат друго осигурување доколку ценат дека тоа им е поповолно.

Етичко мислење за несродна трансплантација 


Формирана комисија за трансплантација составена од видни професионалци од различни области на медицина, етика, социологија , верски конфесии и др.


Улога и задачи: 

· Активно учество во подобрување на законската регулатива;

· Активна советодавна партиципација во развојот на кадровските медицински и организационите капацитети;

· Активно учество во издигнување на свесноста на широката популацијата за хуманоста на чинот на дарување органи, како врв на човековиот ментален и хуман развој;

· Издигнување и подобрување на нивото на еднаквоста и соодветната достапност на оваа процедура за целокупната популација.


Бесплатни правни совети 

 
Бесплатна правна помош од адвокатски тим за проблеми и прашања од областа на здравството и здравствената регулатива за членовите на ЛКМ  

Патувања

Преставници на Комората присуствуваа и активно учествуваа на: 
- ZEVA - Конференција на коморите на Централна и Источна Европа (Загреб, Хрватска, 27-29.09.2012 година)

- Меѓународна конференција Cross border health care (Блед, Словенија, 25 и 26.10.2012 година)

-  Конгрес на лекари по општа медицина (Пловдив,Бугарија,15.11.2012 година)

- Симпозиум на лекари по семејни медицина ( Ниш, Србија,14.12.2012 година) 

 - Соработка и преземање на искуства за стручен надзор од ХЛК (Загреб, 14.02.2013 година) 

- Европски форум на медицински асоцијации (Рига, Летонија, 20.03.2013 година
- Симпозиум на ХЛК (Загреб, Хрватска, 11.04.2013 година)

- Годишно собрание на Германското медицинско Собрание (Хановер, Германија, 27.05.2013 година)

- Светски конгрес по семејна и општа медицина (Прага, Чешка, 26.06.2013 година)

- ZEVA - Конференција на коморите на Централна и Источна Европа (Виена, Австрија, 13 и 14.09.2013 година)
-  Меѓународна конференција за трансплантација (Порторож, Словенија, 11-15.09.2013 година)

-  European Society of Artificial Organs Congress  ( Глазгов,Шкотска, Велика Британија 14.09.2013 година) 


АКТИВНОСТИ ЗА НАРЕДНИОТ ПЕРИОД  

· Законот за докторска дејност (работен материјал)
· Дизајнирање на проектно софтверско решение кое ќе одговара на потребите и обврските на ЛКМ 

· Изменување и дополнување на Статутот на ЛКМ

· Иницијатива за измени и дополнувања на Законот за здравствена заштита 

· Медијација 


Законот за докторска дејност

Донесување на закон за докторска дејност како нормативен акт треба да го утврди местото, улогата, правата и обврските на докторите. Со регулирање на дејноста и работата на докторите врз основа на медицина базирана врз докази, да се оневозможи субјективно толкување на докторската работа и донесување заклучоци врз основа на кои ќе се донесуваат судови врз основа на кои ќе гради казнена политика.

Работниот материјал е доставен до општинските одбори на ЛКМ на разгледување, забелешки и сугестии. Добиени се одговори од неколку ОО на ЛКМ и истите се инкорпорирани во текстот.
Дизајнирање на проектно софтверско решение кое ќе одговара на потребите и обврските на ЛКМ 

За потребите на Лекарската комора на Македонија се изготви  физибилити студија за осовременување и надградба на информативниот систем (хардвер и софтвер) кои се во согласност со потребите и обврските на ЛКМ како професионална асоцијација со јавни овластувања како прва фаза во реализација на овој проект.

Изменување и дополнување на Статутот на ЛКМ
         По иницијатива на ИО и група доктори членови на Собранието на ЛКМ се започна постапка за изменување  и дополнувања на Статутот на ЛКМ заради усогласување со новите законски решенија. 

Иницијатива за измени и дополнувања на Законот за здравствена заштита 


Лекарската комора на Македонија иницира постапка за  измена и дополнување на постоечкиот Закон за здравствена заштита во делот кој се однесува на потребна документација за обновување на дозволата за работа на здравствени установи кои вршат дејност во мрежата на здравствени установи, во која како услов за обновување на дозволата за работа се бара приватните ПЗУ кои не се закупци на деловен простор од здравствените домови (концесионери) да достават и имотен лист за објектот или за дел од објектот во кој се врши здравствената дејност. Иницијативата е доставена до  Владата и до Министерството за здравство со цел  на овие  ПЗУ да им се дадат еднакви услови и можности на достоинствен начин со сопствени средства да ја вршат својата хумана професија, рамноправно во приватниот сектор.

Медијација


Република Македонија и ЛКМ  во областа на посредување во случај на лекарска грешка немаат речиси никакво искуство. Анализите од другите држави покажуваат дека со медијација (посредување) или арбитража како алтернативни начини на решавање на конфликтите меѓу лекарите и пациентите бројот на судските процеси се намалува за околу половина и целата постапка  значително се забрзува (судска постапка во просек трае околу 3 години).

За реализација на оваа иницијатива : 

Неопходни се и измени во законската регулатива со која ќе се прецизираат односите помеѓу корисникот/пациентот и давателот на услугите /докторот;
           а) Формирање на  регистер на  постапки против лекарите во случај на стручна грешка


б) формирање национален регистер на сите видови напади врз личноста на докторот (физички, психичко малтретирање...)







   Претседател на 

                                                                               Лекарска комора на Македонија 







                                                                                              






    Проф. д-р Кочо Чакалароски
